
  Annotatsiya: Mazkur maqolada maktabgacha ta’lim tashkilotlarida pedagogik 

o‘yinlarning shakllari va ularni amalga oshirish metodlari yoritilgan. Bolalarning har 

tomonlama rivojlanishida o‘yin muhim pedagogik vosita sifatida qaralib, uning turli 

shakllari va metodlari tahlil qilinadi. Shuningdek, maqolada pedagogik o‘yinlarning 

didaktik, rolli, harakatli va ijodiy shakllari, ularning ta’lim jarayoniga ta’siri hamda 

samaradorligini oshirish usullari muhokama qilinadi. Pedagogik o‘yinlarni qo‘llash 

orqali bolalarning bilish faoliyatini rivojlantirish, mustaqil fikrlash va ijodiy 

qobiliyatlarini shakllantirishning samarali yo‘llari bayon etilgan. 

 Kalit so‘zlar: Maktabgacha ta’lim, pedagogik o‘yin, didaktik o‘yin, rolli o‘yin, 

harakatli o‘yin, ijodiy o‘yin, innovatsion metodlar, ta’lim samaradorligi. 

Аннотация: В статье рассматриваются формы педагогических игр и 

методы их реализации в дошкольных образовательных организациях. Игра 

рассматривается как важное педагогическое средство всестороннего развития 

детей, анализируются ее различные формы и методы. В статье также 

рассматриваются дидактические, ролевые, игровые и творческие формы 

педагогических игр, их влияние на образовательный процесс и методы 

повышения их эффективности. Описаны эффективные способы развития 

познавательной активности, самостоятельности мышления и творческих 

способностей детей посредством использования педагогических игр. 

Abstract: This article covers the forms of pedagogical games in preschool 

educational organizations and methods of their implementation. The game is considered 

an important pedagogical tool in the comprehensive development of children, and its 

various forms and methods are analyzed. The article also discusses didactic, role-

playing, action and creative forms of pedagogical games, their impact on the educational 

process and methods for increasing their effectiveness. Effective ways of developing 

children's cognitive activity, forming independent thinking and creative abilities through 

the use of pedagogical games are described. 

game, action game, creative game, innovative methods, educational effectiveness. 

 

 Kirish. Maktabgacha ta’lim davri bolaning shaxsiy rivojlanishida muhim 

bosqich hisoblanadi. Bu davrda bolaning bilim olishga bo‘lgan qiziqishi shakllanadi, 

tafakkuri va nutqi rivojlanadi. Maktabgacha yoshdagi bolalar uchun ta’lim jarayonini 

qiziqarli va samarali tashkil etish muhim ahamiyatga ega bo‘lib, bunda pedagogik 

o‘yinlar yetakchi o‘rin tutadi. Pedagogik o‘yinlar bolalarning bilish faoliyatini 

faollashtirish, ularning ijodiy va mustaqil fikrlash qobiliyatlarini rivojlantirishda 

samarali vosita hisoblanadi. Bunday o‘yinlar bolalarga yangi bilim va ko‘nikmalarni 

egallash imkonini beradi, shu bilan birga, ularning ijtimoiy muhitga moslashishiga ham 

yordam beradi. 

Asosiy qism. O‘yin texnologiyasi ham o'yin metodidan o'zining aniq maqsadi, 

amalga oshirish kerak bo'lgan jarayonlarning mantiqiy ketma-ketligi va o'zaro 

bog'Iiqligi, oldindan belgilangan natijalarga erishish kafolati bilan farq qiladi. L.S. 

Vigodskiy o'yinni bolaning ichki ijtimoiy dunyosi, ijtimoiy buyurtmalarni o'zlashtirish 

vositasi sifatida ta'riflaydi. Har qanday o'yin muayyan vazifalarni bajaradi: 

Pedagogik ijrochilik o'yinlarini bola uch yoshdan boshlab o'zlashtira boshlaydi. Shu 

yoshga kelib bola odamlar o'rtasidagi munosabatlar bilan tanisha boshlaydi, 

hodisalarning ichki va tashqi tomonlarini ajrata boshlaydi, o'zida ichki kechinmalarni 

seza boshlaydi. Ularga munosabat bildiradi. Maktabgacha yoshda boialar o'yin 

faoliyatini o'zlashtira borib ijtimoiy qadrli va ijtimoiy baholanuvchi faoliyatga 

tayyorlana boshlaydilar. Maktabgacha ta'lim tizimida qo'llaniladigan pedagogik 

o'yinlarning quyidagi turlari mavjud:  

1. Bolalar kayfiyatini ko'taruvchi.  

2. Hamkorlikka chorlovchi.  

3. Bolalarni o'zligini namoyon etishga chorlovchi. 

 4. Bolalarda o'ziga ishonch hissini shakllantiruvchi, jismoniy va intellektual 

muammolarni yo'qotishga qaratilgan.  

5. Maktabgacha bolalar xatti-harakatidagi cheklanishlarni tavsiflovchi 

(diagnostika).  

6. Bolalar shaxsi strukturasiga ijobiy korreksiyalar beruvchi. 

 7. Millatlararo bag'rikenglikni shakllantiruvchi.  

8. Bolalarda ijtimoiy, jamoaviy munosabatlarni shakllantiruvchi o'yinlar. 

Pedagogik o'yinlarni quyidagicha tasniflash mumkin. Faoliyat turlariga qarab: ijtimoiy 

intellektual, mehnat, ijtimoiy va psixologik o'yinlar.  

Pedagogik jarayonlarning xarakteriga qarab: ta'lim-tarbiyaviy, rivojlantiruvchi, 

ijodiy, psixotexnik o'yinlar. O'yinlar metodlariga qarab: predmetli, sujetli, badiiy rolli, 

hodisalarni tasavvur etuvchi va dramalashtiruvchi o'yinlar. Predmetlar asosidagi 

o'yinlar: matematik, biologik, ekologik, musiqali, texnikaviy, jismoniy tarbiyalovchi, 

iqtisodiy tejamkorlik va ishbilarmonlik, tadbirkorlikni rivojlantiruvchi o'yinlar. O'yin 

vositalari bo'yicha: o'yin vositalari [koptok, piramida, kub va boshq.] bilan amalga 

oshiriladigan o'yinlar va o'yin vositalarisiz amalga oshiriladigan o'yinlar xontaxta ustida, 

xonada va dalada o'ynaladigan o'yinlar, kompyuter va televizor o'yinlari kabi texnik 

vositalar. Maktabgacha ta'limda yoshi kattalarning to'plagan tajribasini kichik 

yoshdagilarga singdirish jarayonida o'yinlar ta'lim metodi sifatida namoyon bo'ladi. 

O'yin metodlariga qarab maktabgacha ta'lim vazifalaridan kelib chiqib, predmetli, 

sujetliishchan, dramalashtirilgan o'yinlardan keng foydalaniladi.1Maktabgacha ta'limda 

rivojlantiruvchi pedagogik o'yinlarni o'quv tarbiya jarayonida qo'llash quyidagi o'ziga 

xos xarakterga ega bo'ladi. Birinchidan, rivojlantiruvchi pedagogik o'yinlar maxsus 

topshiriqlar majmuasidan iborat bo'ladi. Ikkinchidan, o'yin faoliyatidagi topshiriqlar 

rangli kublar, g'ishtchalar, kvadratlar, plastilin, karton qog'ozlar, konstmktor-mexanik 

majmualarida turli ornament, rasm va jimjimador predmetlar vositasida amalga 

oshiriladi. Uchinchidan, topshiriqlar mustaqil bajarilishini ta'minlash maqsadida ulrni 

osondan qiyinga tomon, aniq vaqt oralig'ida sifatli bajarilishini ta'minlash darkor. 

Maktabgacha ta'lim muassasalarida interfaol o'yinlardan foydalanish ijobiy natijalarga 

olib keladi.  Bu o'yinlar jarayonida bola passiv obyektdan faol subyektga aylanadi. 

Tarbiyachining asosiy vazifasi esa o'yinni tashkil etish, bolalar ijodiga sharoit 

yaratishdan iborat. Interfaol o'yinlar jarayonida bola mustaqil fikrini to'g'ri bayon 

                                                           
1 Ko‘chkinova M. N., qizi Rahmonova D. I., qizi Rahmonova M. S. BO ‘LAJAK O ‘QITUVCHI KASBIY TAYYORGARLIGIGA DOIR ETIKET 

QOIDALARINI TARKIB TOPTIRISHDA MULOQOTNING O‘RNI //Educational Research in Universal Sciences. – 2023. – Т. 2. – №. 14. – С. 

778-783. 

etishga, boshqalarni tinglashga o'rganadi, boshqacha qilib aytganda interfaol o'yinlar 

orqali kelajakda har bir bola uchun zamin bo'lgan ijobiy sifatlar shakllantiriladi. Interfaol 

o'yinlarni samarali o'tkazish uchun quyidagi qoidalarga e'tibor berish lozim:  

 

 

Pedagogik nuqtayi nazardan to'g'ri tashkil etilgan o'yin bolaning axloqiy irodaviy 

xususiyatlarini shakllantirish bilan birga unda bilim olishga, atrofdagi olam sirlarini 

ochishga qiziqish uyg'otadi. Shuning uchun maktabgacha ta'lim muassasalarida o'yin 

texnologiyalaridan keng foydalanish kerak. O'yinlar texnologiyasi tushunchasi 

pedagogik texnologiyaning tarkibiy qismidir. O'yin texnologiyasi an'anaviy tarzdagi 

o'yin metodidan o'zining aniq maqsadi, amalga oshirish kerak bo'lgan jarayonlarning 

mantiqiy ketma-ketligi va o'zaro bog'liqligi, oldindan belgilangan natijalarga erishish 

kafolati bilan farq qiladi.  

Xulosa. Maktabgacha ta’lim tashkilotlarida pedagogik o‘yinlardan samarali 

foydalanish bolalarning jismoniy, intellektual va ijtimoiy rivojlanishiga ijobiy ta’sir 

ko‘rsatadi. O‘yinlar bolalarning qiziqishini oshirib, bilimlarni o‘zlashtirish jarayonini 

tabiiy va samarali shaklda tashkil etishga yordam beradi. Shuningdek, pedagogik 

o‘yinlar orqali bolalar mustaqil qaror qabul qilish, muammolarni hal qilish va muloqot 

ko‘nikmalarini rivojlantiradi. Shu boisdan, ta’lim jarayonida o‘yin metodlaridan keng 

foydalanish zarurati ortib bormoqda. Yuqoridagi nazariy asoslardan foydalanish 

maktabgacha ta'lim-tarbiya jarayoni samaradorligini oshirishga xizmat qiladi. 

